Nafarroako Parlamentuko Mahaiak, 2016ko ekainaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, lehengoratuko diren ratioak gainditu arren ikasgelarik bikoiztu ezin izanen duten ikastetxeei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

Nafarroako Gorteetako kide den eta Unión del Pueblo Navarro (UPN) parlamentu-taldeari atxikia dagoen Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hauek aurkezten ditu, idatziz erantzun dakizkion: 

Gobernuak ekainaren 15ean egindako bilkuraren osteko prentsaurrekoan, Hezkuntzako kontseilariak adierazi zuen, Haur eta Lehen Hezkuntzako ikasgeletako ratioak lehengoratzeari dagokionez, zenbait ikastetxe ez daudela gaur egun “ratio horiek lehengoratzeko moduan”. 

Orobat adierazi zuen ikastetxe horiek “laguntza-irakasleen bidezko ordu-konpentsazioak” edukiko dituztela, “ikasgela-kopurua handitzeko ezintasuna samurtzeko”. 

Hori guztia dela-eta, honako galdera hauei idatziz erantzutea nahi dugu: 

– Departamentuaren arabera, zer ikastetxek ezin izanen dute ikasgelarik bikoiztu eta gaindituko dituzte, hartara, lehengoratuko diren ratioak? Zehaztu bitez mailak eta ikasgela bakoitzeko ikasle-kopuruaren aurreikuspenak. 

– Zer konpentsazio ezarriko dira? 

Ezarriko diren laguntza-irakasleen ordu-konpentsazioak irizpide berarekin ezarriko al dira ikastetxe horietan guztietan? Zehaztu bitez ezarriko diren neurriak, ikastetxeka eta mailaka. 

